
LITANIYA HIN PAGPASALAMAT KAHUMAN HAN PADEMYA HAN COVID 

Pangulo:  Daraon kita sa Dyos nga nagbabag-o han ngatanan, tungod han mga 

bendisyon ug grasya nga aton nakarawat ha panahon han pandemya. 

Kahuman han tagsa nga pangamuyo, sering kita:  Salamat sa Dyos. 

Ha pagpahinumdum ha amon han kamatapok han kinabuhi, ha pagpanalipod ha amon 

kun waray gud napasirong ha amon ngan ha pagbukas han amon mga hunahuna ngada 

han tinuod nga kinahanglanon, pasalamat kita ha Ginoo. 

Baton:  Salamat sa Dyos. 

Ha pagtugot nga magkasurumpay kami ha tagsa-tagsa dida ha pagtoo ug paghigugma, 

bisan kun nagkakaburublag tungod hin sakit, pasalamat kita ha Ginoo. 

Baton:  Salamat sa Dyos. 

Tungod han katatapuran nga kabuotan han ngatanan nga naghatag ha amon hin mga 

bulig nga makinaadmanon, katilingbanon ug espirituhanon bisan kun ha luyo hini 

nakada an peligro ug an pagtarhog ha kinabuhi, pasalamat kita ha Ginoo. 

Baton:  Salamat sa Dyos. 

Tungod han upa han bag-o nga mga bulong ug bakuna ha pagsupil han virus ngan 

tungod han kabirilhon han kanan tawo ngahaw kinaiya hin pagpugong han mga sakit 

ha lawas, pasalamat kita ha Ginoo. 

Baton:  Salamat sa Dyos. 

Tungod han upa han masasarigan nga presensya, kun kami nalilisang ug  nawoworok, 

nasusubo ug nag-uusaan, pasalamat kita ha Ginoo. 

Baton:  Salamat sa Dyos. 

Magampo kita: 

Mahigugmaon nga Dyos, waray namon ginhuhunahuna nga diri nimo nahibabaroan.  

Waray luha nga naturo in diri mahinungdanon para ha imo.  Waray kalipay nga amon 

ginsasaurog in diri nimo nahisasabtan.  Sinulod ka han amon kalibutan hin pagsakit, 

pag-antus ug pagkamatay ngan maaram ka han mga kahadlok nga amon inaatubang.  

Karawata an amon pagpasalamat tungod han imo mahinatagon nga gugma ha panahon 

han pandemya.  Sugad nga nagtangis ka han kamatay ni Lazaro, huypi han ginhawa 

han kinabuhi nga dayon an ngatanan nga nagkamatay tungod han virus corona.  

Ginbalhin nimo nga kalipay an amon mga kahadlok ngan tungod hini nagpapasalamat 

kami ha imo.  Ha imo an himaya yana ug ha kadayunan.   

O Maria, panabang han mga kristyano, ig-ampo mo kami. 

San Miguel Arkanghel, ig-ampo mo kami 

San Roque, ig-ampo mo kami.


